
Қазақстан Республикасы Үкіметінің отырысына
«Акваөсіру туралы» Заң жобасы бойынша
баяндама тезистері

Құрметті Бауржан Әмиржанұлы, отырысқа қатысушылар!

СЛАЙД 2
Мемлекет басшысының тапсырмасын орындау мақсатында және Үкіметтің 2023 жылға арналған заң жобалау жұмыстарының жоспарына сәйкес, Парламент Мәжілісіне енгізу мерзімі ағымдағы жылдың 30 қарашасына дейін «Акваөсіру туралы» және «Қазақстан Республикасының кейбір заңнамалық актілеріне акваөсіру мәселелері бойынша өзгерістер мен толықтырулар енгізу туралы» Заңдардың жобалары әзірленді.
Осыған байланысты, Жұмыс тобы құрылды, оған мемлекеттік органдардың, қоғамдық және ғылыми ұйымдардың өкілдері, сондай-ақ бизнес субъектілері кірді. Жұмыс тобының отырыстарында Заң жобалары талқыланып, қоғамдық тыңдаулар өткізілді.
СЛАЙД 3
Акваөсіру – бұл акваөсіру объектілерін өсірумен байланысты қызмет. Оларға балықтар, моллюскілер, асшаяндар, шаянтәрізділер және басқа да су жануарлары жатады.
Мақсаты – жаңа өндірістерді құру және жұмыс істеп тұрған өндірістерді кеңейту, сондай-ақ бәсекеге қабілетті және қауіпсіз өнімді өсіру көлемін ұлғайту арқылы акваөсірудің тұрақты дамуын қамтамасыз ету.
Негізгі міндеттері:
Біріншіден, құқықтық негізді, экономикалық жағдайларды және мемлекеттік қолдауды қалыптастыру.
Екінші, ғылыми және кадрлық қамтамасыз ету.
Үшіншіден, халықтың балық өнімдерін тұтынуын арттыру.
Төртінші, экспорттық әлеуетті арттыру.
СЛАЙД 4
Үш жылда бір рет жүргізілетін оның даму жай-күйін бағалау негізінде акваөсіру саласындағы мемлекеттік саясат құралдарын енгізу көзделген.
Мақсаты – өңірлік бөліністе акваөсірудің дамуына әсер ететін мемлекеттік ынталандыру шараларының, құқықтық, экономикалық, экологиялық, қаржылық және өзге де факторлардың тиімділігін талдау.
Ол үшін бюджет қаражаты есебінен консалтингтік компаниялар мен талдау орталықтарын, сондай-ақ қоғамдық салалық одақтар және қауымдастықтарды тарту жоспарлануда.
Бағалау нәтижелері Мемлекеттік жоспарлау жүйесінің құжаттарын әзірлеу кезінде ескерілетін болады.
СЛАЙД 5
Акваөсіруді цифрландыру мақсатында мониторингтің ақпараттық жүйесін енгізу жоспарлануда. Онда акваөсірудің даму жай-күйін бағалау, мемлекеттік ынталандыру шаралары, сондай-ақ су айдындарын паспорттау, су айдындарын бекіту жөніндегі конкурстарды өткізу нәтижелері, акваөсіру субъектілерінің тізілімі туралы мәліметтер қамтылады. Тұтастай алғанда, жүйе көлеңкелі айналымның алдын алуды қамтамасыз етеді.
СЛАЙД 6
Бұдан басқа, заң жобасында акваөсіруді жүргізу үшін су айдындарын конкурстық негізде және конкурссыз бекітіп беру тәртібі көзделген.
Су айдындарын аукциондық сауда-саттық тәсілімен электрондық портал арқылы конкурстық негізде жүргізу ұсынылады. Бекіту мерзімі 5 жылдан 25 жылға дейін.
Бұл ретте, акваөсіру саласындағы инвестициялық жобалар үшін халықаралық және республикалық маңызы бар су айдындарын конкурс өткізбей бекіту ұсынылады, егер инвестициялардың ең аз сомасы кемінде 150 мың айлық есептік көрсеткіш болса, бүгінде бұл 500 млн.теңгеден сәл асады.
Инвесторлар үшін негізгі шарттар — бизнес-жоспардың болуы және қаржының болуын растау, ал міндеттемелер-өндірістік қуаттарды салу, өсіру көлемін ұлғайту және импортты алмастыру.
СЛАЙД 7
Бұл слайдта акваөсіру субъектілерінің қызмет шарттары көрсетілген. Сонымен:
- акваөсіру субъектілерінің құқықтары мен міндеттері;
- көлде және тор қоршамада балық өсіру шаруашылығын жүргізуге арналған шарттың талаптары;
- сумен қамтамасыз ету циклі тұйықталған және тоғанда балық өсіру шаруашылығын жүргізу тәртібі;
- акваөсіру саласындағы ғылыми зерттеулер;
- су объектілері мен жер учаскелерін беру және пайдалану;
- ветеринариялық және санитариялық қауіпсіздікті қамтамасыз ету;
- акваөсіру субъектілерінің қоғамдық бірлестіктерін аккредиттеу қарастырылған.

СЛАЙД 8
Акваөсірудің дамуын қамтамасыз ететін субъектілер маңызды болып табылады. Оларға жем және балық өсіру материалдарын өндірушілер, селекциялық-генетикалық орталықтар және біліктілікті арттыру орталықтары жатады. Олар үшін мемлекеттік қолдау шаралары көзделеді.
СЛАЙД 9
Сонымен қатар, мемлекеттік қолдаудың қосымша шаралары енгізілуде. Бұл – субсидиялау, жеңілдікпен кредит, арнайы салық режимі, инженерлік-коммуникациялық инфрақұрылыммен қамтамасыз ету, ғылыми сүйемелдеу және еңбек өнімділігін арттыруды ынталандыру.
Мемлекеттік қолдау шараларының тиімділігі мақсатында бизнес субъектілерінің қарсы міндеттемелерін енгізу жоспарлануда.
Бұл – өндіріс көлемін ұлғайту, ішкі нарықтың қажеттіліктерін қамтамасыз ету, еңбек өнімділігін арттыру, жұмыс орындарын құру және ұлғайту, сондай-ақ жалақыны өсіру.
СЛАЙД 10
Субсидиялаудың негізгі мәселелеріне тоқталайық. Мәселен, заң жобасында субсидиялаудың 4 бағыты көзделген, оның ішінде 2 бағыты бүгінгі күні қолданыстағы субсидиялар.
Бұл – акваөсіру өнімдерінің өнімділігі мен сапасын арттыру, яғни балық жемін, балық өсіру материалын, дәрілік заттарды субсидиялау, аналық балық үйірін ұстап өсіруге, сондай-ақ күрделі салымдар және техника мен жабдықтарды сатып алуға жұмсалатын шығыстардың бір бөлігін өтеу бойынша инвестициялық субсидиялар.
Бұдан басқа, субсидиялардың екі жаңа түрі көзделеді. Біріншісі, балық өсіру үшін су беру қызметтерінің құнын субсидиялау. Екіншісі, кредиттеу кезінде сыйақы мөлшерлемелерін субсидиялау.
Субсидиялау агроөнеркәсіптік кешен субсидиялаудың мемлекеттік ақпараттық жүйесі арқылы жоспарланады.
СЛАЙД 11
Сонымен қатар, мемлекеттің жаңа өндірістерді құруға және жұмыс істеп тұрған өндірістерге демеу көрсету мақсатында бюджет қаражаты есебінен бизнесті ақпараттық-талдамалық және ғылыми-әдістемелік қолдауды ұсыну арқылы инвестициялық жобаларды ғылыми сүйемелдеу енгізілуде.
Бұл – балық өсірушілердің құзыретін арттыруға, ғылыми негізделген ұсынымдар әзірлеуге, биотехнологиялық процестерді құруға және өндіріске инновациялық технологияларды енгізуге мүмкіндік береді.
СЛАЙД 12
Сонымен қатар, жануарлар дүниесін қорғау, өсiмiн молайту және пайдалану саласындағы бақылаудың бір бөлігі болып табылатын акваөсіру саласында мемлекеттік бақылау енгізілуде.
Мақсаты – акваөсіру өнімдерінің, адамдардың өмірі, денсаулығы және қоршаған ортаны қорғау үшін технологиялық процестердің қауіпсіздігін қамтамасыз ету, оның ішінде су жануарларының бөтен немесе генетикалық түрлендірілген түрлерінің енуіне жол бермеу.
Бақылауды Кәсіпкерлік Кодекске сәйкес бақылау субъектісіне барып және бармай тексеру және профилактикалық бақылау нысанында жүзеге асыру жоспарлануда. Бұл ретте ЖАО бөлімшелеріне қатысты мерзімді, жоспардан тыс тексерулер және қашықтықтан бақылау нысанында мемлекеттік бақылауды енгізу көзделген.

СЛАЙД 13
Сондай-ақ, акваөсіру мәселелері бойынша ілеспе заң жобасы әзірленді, оның шеңберінде төрт заңнамалық актіге өзгерістер енгізу көзделген.
Бірінші, «Жануарлар дүниесін қорғау, өсімін молайту және пайдалану туралы» Заңға ұқсас мәселелер бойынша заң жобасына сәйкес келтіру және қайталанатын нормаларды алып тастау бөлігінде.
Екінші, «Агроөнеркәсіптік кешенді дамытуды мемлекеттік реттеу туралы» Заңға акваөсіру өнімдерін «ауыл шаруашылығы өнімі» ұғымына енгізу бөлігінде.
Үшінші, «Сәулет, қала құрылысы және құрылыс қызметі туралы» Заңға акваөсіру жүргізу үшін балық өсіру объектілерін салу жөніндегі норманың редакциясын нақтылау бөлігінде.
Төртінші, «Рұқсаттар және хабарламалар туралы» Заңға балық шаруашылығы субъектілерінің қоғамдық бірлестіктерін аккредиттеу жөніндегі екінші санаттағы рұқсаттың атауының редакциясын нақтылау бөлігінде.
Қорытындылай келе, заң жобасы қабылданғаннан кейін 18 жаңа заңға тәуелді акт бекітілетінін атап өткен жөн.
Құрметті Бауржан Әмиржанұлы, жалпы Заңның қабылдануы саланың инвестициялар үшін тартымдылығын арттыруға, балық өнімдерін өндіру мен экспорттаудың өсуін қамтамасыз етуге, жаңа жұмыс орындарын құруға және халықтың балық тұтынуын арттыруға мүмкіндік береді.
Баяндама аяқталды. Назарларыңызға рахмет!
